
MINISTERIO DE INDUSTRIA, 
TURISMO E COMERCIO

 15003 CORRECCIÓN de erros da Orde ITC/2212/2007, 
do 12 de xullo, pola que se establecen obrigas 
e requisitos para os xestores de múltiples dixi-
tais da televisión dixital terrestre e pola que se 
crea e regula o rexistro de parámetros de infor-
mación dos servizos de televisión dixital 
terrestre. («BOE 188», do 7-8-2007.)

Advertido erro na Orde ITC/2212/2007, do12 de xullo, 
pola que se establecen obrigas e requisitos para os xesto-
res de múltiples dixtais da televisión dixital terrestre e 
pola que se crea e regula o rexistro de parámetros de 
información dos servizos de televisión dixital terrestre, 
publicada no «Boletín Oficial del Estado», suplemento en 
lingua galega número 20, do 21 de xullo de 2007, transcrí-
bese a seguir a oportuna rectificación:

Na páxina 2620, no título do anexo III, onde di: «Proto-
colo de medidas radioeléctricas e xeográficas para emiso-
res, reemisores e gap-fillers de televisión dixital terres-
tre», debe dicir: «Protocolo de medidas radioeléctricas e 
xeográficas para emisores e reemisores de televisión dixi-
tal terrestre». 

 15113 RESOLUCIÓN do 27 de xullo de 2007, da Secre-
taría Xeral de Industria, pola que se actualiza o 
anexo I.2 do Real decreto 837/2002, do 2 de 
agosto, no relativo aos parámetros que deter-
minan a media do consumo dos vehículos de 
turismo novos que se poñan á venda ou se 
ofrezan en arrendamento financeiro no territo-
rio español. («BOE» 189, do 8-8-2007.)

O anexo I.2 do Real decreto 837/2002, do 2 de agosto, 
polo que se regula a información relativa ao consumo de 
combustible e ás emisións de CO

2
 dos turismos novos 

que se poñan á venda ou se ofrezan en arrendamento 
financeiro no territorio español, establece, no seu último 
parágrafo, que a actualización das ecuacións e dos valo-
res dos coeficientes, a a´ e b b´ se realizará, cando pro-
ceda, por resolución da Secretaría de Estado de Política 
Científica e Tecnolóxica, cuxas funcións foron asumidas 
pola Secretaría Xeral de Industria do Ministerio de Indus-
tria, Turismo e Comercio.

Os valores dos coeficientes a e b e a´ e b´ varían anual-
mente á medida que varían as características dos vehícu-
los de gasolina e gasóleo comercializados. Entre estas 
características cabe destacar os consumos homologados 
e a superficie que ocupan os vehículos. Ao se tratar dun 
sistema comparativo de clasificación enerxética, entre os 
vehículos de cada categoría, faise necesaria a actualiza-
ción dos valores dos devanditos coeficientes para evitar 
que se desvirtúe a clasificación enerxética e se produzan 
desprazamentos ficticios dos novos vehículos analizados, 
cara a clases de eficiencia enerxética superiores, debido á 
progresiva diminución dos consumos mixtos dos vehícu-
los comercializados.

Na súa virtude, resolvo:

Primeiro.–Substituír, por actualización, os valores dos 
coeficientes a e b para vehículos con motor de gasolina e 
a´ e b´ para vehículos con motor de gasóleo utilizados 
para determinar o cálculo da media do consumo para 
cada vehículo de turismo en función da súa superficie e 

que se determinan no anexo I.2 do Real decreto 837/2002, 
do 2 de agosto, polos valores que se citan a continua-
ción:

Motores de gasolina, valor a= 2,1333; valor b= 0,1828.
Motores de gasóleo, valor a´=1,7052; valor b´=0,1680.

Segundo.– Esta resolución producirá efectos desde o 
día seguinte ao de súa publicación no «Boletín Oficial del 
Estado».

Madrid, 27 de xullo 2007.–O secretario xeral de Indus-
tria, Joan Trullén Thomàs. 

MINISTERIO 
DE ECONOMÍA E FACENDA

 15157 ORDE EHA/2444/2007, do 31 de xullo, que de-
senvolve o Regulamento da Lei 19/1993, do 28 
de decembro, sobre determinadas medidas de 
prevención do branqueo de capitais, aprobado 
por Real decreto 925/1995, do 9 de xuño, en 
relación co informe de experto externo sobre os 
procedementos e órganos de control interno e 
comunicación establecidos para previr o bran-
queo de capitais. («BOE» 190, do 9-8-2007.)

A reforma operada pola Lei 19/2003, do 4 de xullo, 
sobre réxime xurídico dos movementos de capitais e das 
transaccións económicas co exterior e sobre determina-
das medidas de prevención do branqueo de capitais, 
estendeu o catálogo de obrigacións impostas pola Lei 
19/1993, do 28 de decembro, sobre determinadas medi-
das de prevención do branqueo de capitais, introducindo 
no seu artigo 3.7 a exixencia de que os procedementos e 
órganos de control interno e comunicación dos suxeitos 
obrigados fosen obxecto de exame anual por un experto 
externo.

Posteriormente, o Real decreto 54/2005, do 21 de 
xaneiro, polo que se modifica o Regulamento da Lei 
19/1993, aprobado por Real decreto 925/1995, incide nesta 
obrigación, sinalando o novo número 7 acrecentado ao 
seu artigo 11 que os resultados do exame serán consigna-
dos nun informe escrito de carácter reservado que descri-
birá detalladamente as medidas de control interno exis-
tentes, valorará a súa eficacia operativa e proporá, se for 
o caso, eventuais rectificacións ou melloras. Así mesmo, 
en atención ao distinto réxime que preside toda a norma-
tiva de prevención do branqueo de capitais en función do 
sector de actividade de que se trate, o Regulamento flexi-
biliza esta obrigación para os suxeitos de réxime especial, 
permitindo, con determinadas cautelas, que o exame 
externo se leve a cabo cada tres anos.

Con base nestas consideracións, preténdese detallar, 
a través desta orde, o alcance e contido da referida obri-
gación, especificando unha estrutura a que se deberá 
axustar o informe escrito e concretando os aspectos míni-
mos sen os cales non se poderá considerar cumprida a 
obrigación de que os procedementos e órganos de con-
trol interno e comunicación sexan obxecto de exame por 
un experto externo.

Esta orde dítase ao abeiro da habilitación normativa 
contida na disposición derradeira primeira do Real 
decreto 925/1995, do 9 de xuño, conforme a cal o ministro 
de Economía e Facenda, precedendo o cumprimento dos 
trámites legais oportunos, ditará cantas disposicións 
sexan necesarias para o desenvolvemento do Regula-


